Aðalstjórn Ksf. Reynis

Fundur mánudaginn 22.10.2007
haldinn í Reynisheimilinu við Stafnesveg í Sandgerði kl. 17:00.

Mættir: Ólafur Þór Ólafsson, Árni Sigurpálsson, Guðjón Bragason, Sveinn Hans Gíslason og Sigursveinn B. Jónsson, sem vék af fundi kl. 18:10 og í hans stað kom þá Kristján H. Jóhannsson.
Elísabet G. Þórarinsdóttir var forfölluð. 
1. Ársþing Íþróttabandalags Suðurnesja.
· Farið var yfir fundargerð frá stjórnarfundi Íþróttabandalags Suðurnesja frá 03.10.2007. Umræður urðu um styrkjakerfi til barna- og unglingastarfs, einkum út frá þeim breytingum sem standa til í fyrirkomulagi styrkja í Grindavík.
· Ársþingið Í.S. fer fram í Reynisheimilinu fimmtudaginn 25.10.2007 og hefst kl. 20:00.

· Samkvæmt kjörbréfi á Ksf. Reynir tvo þingfulltrúa á þinginu. Samþykkt að þeir verði Ólafur Þór Ólafsson og Árni Sigurpálsson. Til vara verða Guðjón Bragason og Bragi Jónsson.
2. Mannvirkjamál Ksf. Reynis, staða mála.
· Rætt var um stöðu mála vegna mannvirkjamála hjá Ksf. Reynir.
· Ó.Þ.Ó. greindi frá því að hann hefði lagt inn umsókn fyrir hönd félagsins til Íþróttasjóðs ríksins vegna fyrirhugaðra framkvæmda. Sjóðurinn hefur ekki enn tilkynnt um úthlutun.
· Kom fram hjá S.H.G. að mjög þröngt er orðið um æfingar í íþróttasal í Íþróttamiðstöðinni þar sem fjöldi flokka hefur aukist bæði hjá körfuknattleiks- og knattspyrnudeild. Húsnæðisþörfin er því augljóslega mikil.
· Aðalstjórn Ksf. Reynis telur rétt að framkvæmdanefnd vegna mannvirkja á íþróttasvæði Ksf. Reynis hraði vinnu sinni. Jafnramt óskar aðalstjórn eftir því að framkvæmdanefndin komi á fund aðalstjórnar í nóvember.
3. Heimasíða Ksf. Reynis.
· Rætt var málefni sem tengjast heimasíðu Ksf. Reynis.
S.B.J. vék af fundi kl. 18:10 og í hans stað kom Kristján H. Jóhannsson á fundinn.

4. Mál frá deildum.
· S.H.G. fór yfir stöðu mála hjá körfuknattleiksdeild. Starfið er komið á fullt þar. Meistaraflokkur karla er búinn með tvo leiki í 1. deild og þrír yngri flokkar eru í gangi. 
· K.H.J. fór yfir stöðu mála hjá knattspyrnudeild. Yngri flokkar komnir á fullt í vetrarstarfi og er fjölgun. Ekki er búið að ganga frá þjálfaramálum hjá meistaraflokki karla fyrir komandi tímabil, en skýrist á næstu dögum.
5. Önnur mál
a) Viðhaldsverkefni í Reynisheimilinu. Samþykkt að senda erindi til bæjarstjórnar Sandgerðisbæjar og fara fram á að gert verði ráð fyrir  viðhaldsverkefnum í Reynisheimilinu í fjárhagsáætlun ársins 2008. Er þetta gert með vísan í gildandi leigusamning milli Ksf. Reynis og Sandgerðisbæjar um Reynisheimlið.
Fleiri ekki gert og fundi slitið kl. 18:50.

